
Málefni: þskj. 184, 183 máI. Frumvarp til vopnalaga.

Undirritaður er keppnismaður í skotfimi,stjórnarmaður í skotfélaginu Markviss á Blönduósi 
og hefur á undanförnum árum séð um verklega kennslu á skotvopnanámskeiðum á samvinnu 
við UST og lögregluna,auk þess að vera mikill áhugamaður um skotvopn og veiðar.
Heilt yfir er þetta frumvarp mikil framför fram yfir þau lög sem í gildi eru í dag en þó eru á því 
vissir gallar sem ég geri hér með eftirfarandi athugasemdir við.

6 gr.

Í athugasemdum við 6 grein segir meðal annars,

„Undanþáguheimildirnar eru þó þrengdar frá gildandi löggjöf íIjósi þess að grunur 
hefur verið um meinta misnotkun á undanþáguákvæði gildandi laga og þá einkum 
á hálfsjálfvirkum skammbyssum til íþróttaiðkunar. Lítið hefur sést til þessara 
vopna ískotkeppnum og skotæfingasvæðum hér á landi. Svo virðist sem þessi 
skotvopn séu ekki keypt í þeim tilgangi að stunda skotfimi þrátt fyrir að leyfið fyrir 
skotvopninu sé fengið með vísan til skotíþrótta."

„Skotvopn eru hættuleg tæki og almenningur hlýtur að mega treysta því að þau 
skotvopn sem almennt eru hættulegri en önnur komist ekki í hendur óvandaðra 
einstaklinga vegna hagsmuna fámenns hóps."

Þær þrengingar sem lagðar eru til í 6 grein eiga eins og kemur fram í 
athugasemdum að koma í veg fyrir að „óvandaðir einstaklingar „ komi höndum yfir 
slík vopn. Verulega verður að draga í efa að boð og bönn muni hafa áhrif á aðgengi 
glæpamanna að vopnum enda löngu þekkt að slíkir einstaklingar eiga erfitt með að 
fylgja lögum....og þau vopn sem slíkir aðilar hafa undir höndum fengin á ólöglegan 
hátt.

Löglega skráð skotvopn í eigu löghlýðinna einstaklinga/íþróttamanna eru ekki 
vandamál,hvort sem þau eru notuð til keppni/æfinga eða geymd ónotuð í 
viðurkenndri hirslu,heldur ólögleg skotvopn í höndum glæpamanna sem nota þau 
við ólöglega iðju.

Athugasemd við 6 grein.



Víkja skal frá ákvæðum 2 og 3 töluliðar 6 greinar ef um ræðir skotvopn sem 
sérstaklega eru ætluð til æfinga og/eða keppni í íþróttaskotfimi samkvæmt reglum 
ISSF/Skotíþróttasambands Íslands.

10 gr.

Bann við innflutningi á hálfsjálfvirkum skammbyssum sem taka miðkveikt 
skothylki.

Nái þetta fram að ganga mun það hafa veruleg áhrif á eina af keppnisgreinum 
Alþjóðaskotíþróttasambandsins ISSF,STÍ og ÍSÍ.

Um er að ræða grein sem kallast Gróf skammbyssa og er mikið stunduð af 
skotfélögum víða um land og keppt í á Íslandsmóti.

Bann við innflutningi á umræddum vopnum mun valda því að hvorki verður 
mögulegt fyrir nýliða í sportinu að versla keppnisbyssur né fyrir þá sem fyrir eru að 
endurnýja sín vopn.

Athugasemdir við 10 grein.

Að fenginni umsögn ríkislögreglustjóra verði heimilaður innflutningur á 
hálfsjálfvirkum skammbyssum fyrir miðkveikt og randkveikt skot og 
hálfsjálfvirkum rifflum fyrir randkveikt skot, sem uppfylla staðla ISSF og eru ætluð 
til íþróttaiðkunar.

19 gr.

Í 19 grein er kveðið á um að hámarks eign skotvopna verði 20 byssur.

Ef einstaklingur á í dag 30 skotvopn og verður fyrir því óláni að uppáhalds 
veiðibyssan eyðileggst,þá verður hann samkvæmt 19 grein að selja 10 byssur úr 
safni sínu til að geta endurnýjað þessa einu sem eyðilagðist. Það þætti flestum 
harður kostur og ósanngjarn.

Óhætt er að fullyrða að flestir ef ekki allir þeir einstaklingar sem hafa undir 
höndum svokallað „safnaraleyfi „ séu með fullkomnari og öruggari geymslur fyrir 
sín vopn en margar verslanir sem leyfi hafa til sölu sömu vopna.

Athugasemdir við 19 grein.



Ístað þess hámarks fjölda skotvopna verði gerðar auknar kröfur um geymslu 
þegar ákveðnum fjölda er náð,þar má t.d. nefna eftirlitskerfi.

23 gr.

Í 2.mgr. er eiganda skotvopns sem löglegt var fyrir gildistöku þessara laga,bannað 
að selja vopnið innanlands til aðila sem leyfi hafði fyrir samskonar vopni við 
gildistöku þessara laga.

Athugasemdir við 23 grein.

Undirritaður tekur undir athugasemdir Skotíþróttasambands Íslands og leggur til 
að 2.mgr. 23.gr. verði felld út.

23 gr. (Hljóðdeyfar)

Í 6.mgr.23.gr er fjallað um hljóðdeyfa og þeir leyfðir á stærri riffla (miðkveikt). 
Þetta er mikil framför og ber að fagna þessu, mælt hefur verið með notkun 
hljóðdeyfa við veiðar í nágrannalöndunum árum eða áratugum saman og gott 
opnað sé á notkun þeirra hérlendis.Hinsvegar sé ég engin rök fyrir því afhverju 
hljóðdeyfar skuli eingöngu leyfðir fyrir riffla sem nota miðkveikt hylki.

Athugasemdir við 23 grein. (Hljóðdeyfar)

Ég tel að leyfa skuli notkun hljóðdeyfa á allar gerðir riffla hvort sem um er að ræða 
miðkveikt eða randkveikt hylki og jafnvel einnig á haglabyssur,og tel óþarfa að 
takmarka notkun þeirra við ákveðin kaliber,enda engin rök sem styðja slíkt.

Virðingarfyllst.

